
ನಮಾಝ್ (ಅನ್ನು ಸಂರಕ್ಷಿಸಿ) ಮತ್ತು ನಿಮ್ಮ ಬಲಗೈಗಳು
ಅಧೀನದಲ್ಲಿಟ್ಟಿರುವವರ (ಹಕ್ಕುಗಳನ್ನು ಪೂರೈಸಿರಿ)!

ಅನಸ್ (ಅಲ್ಲಾಹು ಅವರ ಬಗ್ಗೆ ಸಂಪ್ರೀತನಾಗಲಿ) ರಿಂದ ವರದಿ: ಅವರು ಹೇಳಿದರು: ಅಲ್ಲಾಹುವಿನ
ಸಂದೇಶವಾಹಕರಿಗೆ (ಅವರ ಮೇಲೆ ಅಲ್ಲಾಹುವಿನ ಕೃಪೆ ಮತ್ತು ಶಾಂತಿಯಿರಲಿ) ಮರಣವು ಸಮೀಪಿಸಿದಾಗ,

ಅವರ ಅತ್ಯಂತ ಪ್ರಮುಖ ಉಪದೇಶ ಇದಾಗಿತ್ತು: "ನಮಾಝ್ (ಅನ್ನು ಸಂರಕ್ಷಿಸಿ) ಮತ್ತು ನಿಮ್ಮ
ಬಲಗೈಗಳು ಅಧೀನದಲ್ಲಿಟ್ಟಿರುವವರ (ಹಕ್ಕುಗಳನ್ನು ಪೂರೈಸಿರಿ)! ನಮಾಝ್ (ಅನ್ನು ಸಂರಕ್ಷಿಸಿ)

ಮತ್ತು ನಿಮ್ಮ ಬಲಗೈಗಳು ಅಧೀನದಲ್ಲಿಟ್ಟಿರುವವರ (ಹಕ್ಕುಗಳನ್ನು ಪೂರೈಸಿರಿ)!"
ಎಲ್ಲಿಯವರೆಗೆಂದರೆ, ಅಲ್ಲಾಹುವಿನ ಸಂದೇಶವಾಹಕರು (ಅವರ ಮೇಲೆ ಅಲ್ಲಾಹುವಿನ ಕೃಪೆ ಮತ್ತು
ಶಾಂತಿಯಿರಲಿ) ಅದನ್ನು ಹೇಳುವಾಗ ಅವರ ಎದೆಯಲ್ಲಿ ಘರ್ಘರ್ ಶಬ್ದ ಬರುತ್ತಿತ್ತು, ಮತ್ತು ಅವರ

ನಾಲಿಗೆಗೆ ಅದನ್ನು ಸ್ಪಷ್ಟವಾಗಿ ಉಚ್ಚರಿಸಲು ಸಾಧ್ಯವಾಗುತ್ತಿರಲಿಲ್ಲ.
[صحيح] [رواه النسائي في السنن الكبرى وابن ماجه]

ಪ್ರವಾದಿಯವರು (ಅವರ ಮೇಲೆ ಅಲ್ಲಾಹುವಿನ ಕೃಪೆ ಮತ್ತು ಶಾಂತಿಯಿರಲಿ) ಮರಣ ವೇದನೆಯಲ್ಲಿದ್ದಾಗ ತಮ್ಮ
ಸಮುದಾಯಕ್ಕೆ  ನೀಡಿದ  ಅತ್ಯಂತ  ಪ್ರಮುಖ  ವಸಿಯ್ಯತ್  ಇದಾಗಿತ್ತು:  ನಮಾಝ್ಗೆ  ಬದ್ಧರಾಗಿರಿ,  ಅದನ್ನು
ಸಂರಕ್ಷಿಸಿರಿ  ಮತ್ತು  ಅದರ  ಬಗ್ಗೆ  ಉದಾಸೀನತೆ  ತೋರಬೇಡಿರಿ.  ಹಾಗೆಯೇ,  ನಿಮ್ಮ  ಬಲಗೈಗಳು
ಅಧೀನದಲ್ಲಿಟ್ಟಿರುವ  ದಾಸದಾಸಿಯರ  ಹಕ್ಕುಗಳನ್ನು  ಪೂರೈಸಿರಿ  ಮತ್ತು  ಅವರೊಂದಿಗೆ  ಉತ್ತಮವಾಗಿ
ವರ್ತಿಸಿರಿ. ಅವರು ಇದನ್ನು ಪುನರಾವರ್ತಿಸುತ್ತಲೇ ಇದ್ದರು. ಎಲ್ಲಿಯವರೆಗೆಂದರೆ ಅವರ ಗಂಟಲು ಅದರಿಂದ
ಘರ್ಗುಟ್ಟಲು  ಪ್ರಾರಂಭಿಸಿತು,  ಮತ್ತು  ಅವರ  ನಾಲಿಗೆಯು  ಅದನ್ನು  ಸ್ಪಷ್ಟವಾಗಿ  ಉಚ್ಚರಿಸಲು
ಕಷ್ಟಪಡುತ್ತಿತ್ತು.

